Nafarroako Parlamentuko Mahaiak, 2010eko martxoaren 15ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Aitor Etxarri Pellejero jaunak aurkeztutako galdera, sarrio-populazioa jaitsarazi duen keratokonjuntibitis-agerraldia dela-eta hartutako neurriei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2010eko martxoaren 15ean

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari Aitor Etxarri Pellejerok, Legebiltzarreko Erregelamenduan ezarritakoaren babesean, honako galdera hau egin dio Nafarroako Gobernuko Landa Garapeneko eta Ingurumeneko Departamentuari, idatziz erantzun diezaion:

1. Gure erkidegoan sarrio-populazioa jaitsarazi duen keratokonjuntibitis-agerraldia dela-eta, zer neurri hartu ditu Nafarroako Gobernuak? Sarrio-populazioaren xehakapena urtez urte.

2. Zer egoeratan dago orkatza gaur egun Nafarroan? Zer neurri hartu ditu Nafarroako Gobernuak hura zaindu eta babesteko? Populazioaren xehakapena urtez urte.

3. Zer egoeratan dago basurdea gaur egun Nafarroan? Zer neurri hartu ditu Nafarroako Gobernuak hura zaindu eta babesteko? Populazioaren xehakapena urtez urte.

4. Zer egoeratan dago erbia gaur egun Nafarroan? Zer neurri hartu ditu Nafarroako Gobernuak hura zaindu eta babesteko? Populazioaren xehakapena urtez urte.

Iruñean, 2010eko martxoaren 10ean

Foru parlamentaria: Aitor Etxarri Pellejero

